
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বসন্তরায়।
১১৫



বড় অপরূপ          দেখিনু সজনি

নয়লি কুঞ্জের মাঝে,

ইন্দ্রনীল মণি           কেতকে জড়িত

হিয়ার উপরে সাজে॥

কুসুমশয়ানে           মিলিত নয়ানে

উলসিত অরবিন্দ,

শ্যামসোহাগিনী           কোরে ঘুমায়লি

চাঁদের উপরে চন্দ॥

কুঞ্জ কুসুমিত           সুধাকরে রঞ্জিত

তাহে পিককুল গান –

মরমে মদনবাণ           দুঁহে অগেয়ান,

কি বিধি কৈল নিরমাণ॥

মন্দ মলয়জ           পবন বহে মৃদু

ও সুখ কো করু অন্ত।

সরবস-ধন           দোঁহার দুঁহু জন,

কহয়ে রায় বসন্ত॥





 মৃদু বাতাস বহিতেছে, কুঞ্জে জ্যোৎস্না ফুটিয়াছে, চাঁদনী রাত্রে কোকিল ডাকিতেছে, এবং সেই কুঞ্জে, সেই বাতাসে, সেই জ্যোৎস্নায়, সেই কোকিলের কুহুরবে, কুসুমশয়ানে মুদিত নয়ানে, দুটি উলসিত অলসিত অরবিন্দের মত, শ্যামের কোলে রাধা– চাঁদের উপরে চাঁদ ঘুমাইয়া আছে। কি মধুর! কি সুন্দর! এত সৌন্দর্য্য স্তরে স্তরে একত্রে গাঁথা হইয়াছে– সৌন্দর্য্যের পাপড়ির উপরে পাপড়ি

		 এই পাতা শেষ সম্পাদিত হয়েছে ০৬:২৪টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

